ՀԻՄՆԱՎՈՐՈՒՄ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» ՀՀ կառավարության որոշման նախագծի ընդունման վերաբերյալ

[bookmark: _GoBack]  	1. Իրավական ակտի անհրաժեշտությունը (նպատակը)
Նախագծի ընդունման անհրաժեշտությունը պայմանավորված է «Պետական հավաստագրով աջակցող միջոցների տրամադրում» ծրագրի շրջանակներում աջակցող միջոցներ ստանալու նպատակով` 2021 թվականի երկրորդ կիսամյակի ընթացքում նախատեսվածից ավել շահառուների դիմելիության հանգամանքով:
1.1. Կարգավորման հարաբերությունների ներկա վիճակը և առկա խնդիրները 
ՀՀ պետական բյուջեի միջոցներով «Հաշմանդամություն ունեցող անձանց աջակցություն» (1160) ծրագրի «Հաշմանդամություն ունեցող անձանց աջակցող միջոցներով ապահովում» (12001) միջոցառումների շրջանակներում շահառուներին,  պետական հավաստագրերի հիման վրա, տրամադրվում են պրոթեզաօրթոպեդիկ և վերականգնողական պարագաներ, վերականգնմանն աջակցող այլ տեխնիկական միջոցներ (այսուհետ` աջակցող միջոցներ)` որակավորված և նախարարության հետ պայմանագիր կնքած կազմակերպությունների կողմից: 
Պետական հավաստագրերի հիման վրա աջակցող միջոցների տրամադրումը հնարավորություն է ընձեռում անձին ընտրություն կատարել և ձեռք բերել իր կարիքին առավելագույնս հարմար և ավելի որակյալ աջակցող միջոցներ՝ իրենց նախընտրած կազմակերպություններից:  Այս հանգամանքով, միաժամանակ հանրային իրազեկման  բարձրացմամբ և 2020 թվականի սեպտեմբերի 27-ից Արցախի Հանրապետության դեմ սանձազերծված պատերազմի հետևանքով հաշմանդամություն ունեցող անձանց թվի մեծացմամբ պայմանավորված` մեծացել է աջակցող միջոցներ ստանալու իրավունք ունեցող անձանց դիմելիությունը, ինչի հետևանքով աջակցող միջոցների համար 2021 թվականի 9 ամսվա համար նախատեսված 665,034.7 հազար դրամ ֆինանսական միջոցները սպառվել են:
Մասնավորապես, փաստացի ծախսը կազմել է 724,432,3 հազար դրամ կամ 59,397,6 հազար դրամով կամ 8,9 -ով ավել: Հարկ է նշել, որ ըստ աշխատանքի և սոցիալական հարցերի նախարարության «Պրոթեզաօրթոպեդիկ և վերականգնողական պարագաների տեղեկատվական համակարգ»-ի վերլուծության արդյունքում արված կանխատեսման, աջակցող միջոցների կարիք ունեցող հաշմանդամություն ունեցող անձանց դիմելիության ակտիվության բարձրացման ժամանակահատվածը պետք է ընդգրկեր 4-րդ եռամսյակը, սակայն 3-րդ եռամսյակում շահառուների դիմելիությունը նույնպես ակտիվ է:
 	Միաժամանակ «Պրոթեզաօրթոպեդիկ և վերականգնողական պարագաների տեղեկատվական համակարգ»-ի վերլուծության արդյունքնում պարզվել է, որ 2021 թվականի օգոստոս և սեպտեմբեր ամիսներին նախնական տվյալներով իրենց սահմանված ժամկետներում պետական հավաստագրի հիման վրա աջակցող միջոցներ  ստանալու իրավունք ունի 1800 անձ, որի համար անհրաժեշտ է 141,275.5 հազար դրամ:
Սույն նախագծով նախատեսվում է նաև ՀՀ կառավարության 2021 թվականի օգոստոսի 18-ի N 1365-Ն որոշման N 1, 2, 3, 4, 5 հավելվածներով 10-րդ բաժնի 09 խմբի 02 դասի 1117 ծրագրի «11004. Սոցիալական պաշտպանության ոլորտի տեղեկատվական համակարգի սպասարկման (կատարելագործման), շահագործման և տեղեկատվության տրամադրման ծառայություններ» միջոցառման գծով կատարված փոփոխությունների արդյունքում  ՀՀ կառավարության պահուստային ֆոնդ ուղղված 26,100.0 հազար դրամ գումարի փոփոխությունը ուժը կորցրած ճանաչել։ Միաժամանակ նախագծով առաջարկվում է ՀՀ կառավարության պահուստային ֆոնդին ուղղված 26,100.0 հազար դրամ գումարը վերականգնել ՀՀ 2021 թվականի պետական բյուջեի 10-րդ բաժնի 09 խմբի 01 դասի 1011 ծրագրի «11003. Սոցիալական դեպքի վարման ծառայության ձեռք բերում» միջոցառման գծով նախատեսված ֆինանսական միջոցներից։
1.2. Առկա խնդրի առաջարկվող լուծումը
	Հանրային իրազեկման  բարձրացմամբ և 2020 թվականի սեպտեմբերի 27-ից Արցախի Հանրապետության դեմ սանձազերծված պատերազմի հետևանքով հաշմանդամություն ունեցող անձանց թվի մեծացման հետևանքով շահառուների դիմելիության  մեծացման պայմաններում սույն նախագծով նախատեսվում է «Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ վերաբաշխում կատարել, քանի որ լրացուցիչ ֆինանսական միջոցների անհրաժեշտություն է առաջացել:
Վերոգրյալով պայմանավորված առաջարկվում է  ավելացնել ՀՀ 2021 թվականի պետական բյուջեով հաստատված 1160 ծրագրի «12001. Պետական հավաստագրերով աջակցող միջոցների տրամադրում» միջոցառման համար նախատեսված ֆինանսական միջոցները 141,275.5 հազար դրամի չափով։ Պակասեցումները իրականացնել ՀՀ պետական բյուջեի 1141 ծրագրի 11001, 11010, 11016 և 1011 ծրագրի 11003 միջոցառումների գծով առաջացած տնտեսումների հաշվին։
Ուժը կորցրած ճանաչել ՀՀ կառավարության 2021 թվականի օգոստոսի 18-ի N 1365-Ն որոշման N 1, 2, 3, 4, 5 հավելվածներով 10-րդ բաժնի 09 խմբի 02 դասի 1117 ծրագրի «11004. Սոցիալական պաշտպանության ոլորտի տեղեկատվական համակարգի սպասարկման (կատարելագործման), շահագործման և տեղեկատվության տրամադրման ծառայություններ» միջոցառման գծով կատարված փոփոխությունները։

2.Կարգավորման առարկան
«Պրոթեզաօրթոպեդիկ և վերականգնողական պարագաների տեղեկատվական համակարգ»-ի վերլուծության արդյունքնում պարզվել է, որ 2021 թվականի օգոստոս և սեպտեմբեր ամիսներին նախնական տվյալներով իրենց սահմանված ժամեկտներում 1800 անձ իրավունք ունի պետական հավաստագրի հիման վրա ստանալու աջակցող միջոցներ:
Ստորև ներկայացվում է հաշվարկը:
	 
	2021թ. նախատեսված
	Նախատեսված գումարը
	2021թ. փաստացի
	Փոխատուցված գումարը
	Տարբերություն քանակ
	Տարբերություն գումար
	Այլ տեղեկատվություն

	1-ին եռամսյակ
	3679
	221678.2
	4360
	289534.88
	-681
	-67856.7
	

	2-րդ եռամսյակ
	3668
	221678.3
	4557
	291559.72
	-889
	-69881.4
	

	3-րդ եռամսյակ /պլան/փաստացի/ սպասողական
	3670
	221678.2
	1997
	143337.7
	-127
	-3537.4
	01.07-18.08.2021-ի դրությամբ

	
	
	
	1800
	81877.9
	
	
	

	4-րդ եռամսյակ /պլան/փաստացի/ սպասողական
	2294
	221678.3
	2493
	221678.3
	-199
	0.0
	

	
	
	
	
	
	
	
	

	
	13311
	886713,0
	15207
	1035413.0
	-1896
	-141275.5
	



3.Իրավական ակտի կիրառման դեպքում ակնկալվող արդյունքը
	Սահմանաված ժամկետներում կապահովվի պետական հավաստագրի հիման վրա աջակցող միջոցների պահաջարկը:
Հայաստանի Հանրապետության աշխատանքի և սոցիալական հարցերի նախարարության ծրագրերից  141,275.5 հազար դրամ գումարի նվազեցման արդյունքում հետագայում ՀՀ պետական բյուջեի հաշվին նշված գումարների չափով ֆինանսական միջոցների վերականգնման անհրաժեշտություն չի առաջանա, ինչպես նաև  կապահովվի ՀՀ կառավարության պահուստային ֆոնդին ուղղված 26,100.0 հազար դրամ գումարի վերականգնումը։

1. Կապը ռազմավարական փաստաթղթերի հետ. 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. ծրագրի, ոլորտային և/կամ այլ ռազմավարությունների հետ:

	5. Տեղեկանք
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին Հայաստանի Հանրապետության կառավարության որոշման նախագծի ընդունումից հետո այլ իրավական ակտերի ընդունման անհրաժեշտություն չի առաջանա, իսկ ՀՀ 2021 թվականի պետական բյուջեի ծախսերը և եկամուտները չեն ավելանա։ 

